Cofnodion Cyngor Cymuned Llanbedr 2.2.17
Presennol
Goronwy Davies, Ed Richards, Iona Anderson, Aled Jones, Iolyn Jones, Gruffydd Price, Kevin Titley, Annwen Hughes (CG).
Ymddiheuriadau
Helen Johns, Eirwyn Thomas.
Agorwyd y cyfarfod gyda gair o groeso gan y Cadeirydd Goronwy Davies, gan ddiolch i bawb am eu presenoldeb, ac mai agenda yn llawer llai sydd i’w drafod.  Diolchodd am y 2 restr o gofnodion a ddaeth i law.
Nododd y Clerc bod angen ychwanegu ychydig at y cofnodion Praesept, a bod hefyd Kevin Titley wedi ymddiheuro am fod yn absennol o’r cyfarfod hwnnw.
Derbyn y cofnodion fel rhai cywir (Aled yn cynnig a Gruffydd Price yn eilio).
ADRODDIAD CYLLID
· Bod angen talu swm o £600 am waith cyfreithiol yn awr ar gyfer paratoadau dogfennau y Neuadd £600 (hyn yn £500 a £100 o TAW).  Bydd ychwaneg i’w dalu eto hefyd i gwblhau’r trosglwyddo tir a gwneud prydles rhwng Cyngor Cymuned fel Ymddiriedolwyr a Phwyllgor yr Elusen.
· O’r cychwyn wedi meddwl ein bod yn gorfod neilltuo £480 ar gyfer yr halen, ond tynnwyd hyn i ffwrdd o’r cyfrifon wrth osod praesept - £240 yn ei le o’r newydd.
· Dal heb dderbyn bil am waith torri llwybrau.
· Yn y Cyfarfod 20.1.17 pasiwyd i godi’r dreth i £14193 - hyn oherwydd yr angen am:
Pwll Nofio £3798
Posibilrwydd o orfod cael cyfieithydd ar y pryd ar gyfer Cyngor Cymuned - £2000.  Nid yw hyn yn gadael arian ar gyfer pwyllgorau'r Elusen - Neuadd gymdeithasol.  Y tueddiad yw i aelodau droi i’r Saesneg.  Bydd rhaid ail edrych ar hyn.
· Addewid o £3000 at waith cychwynnol rhedeg y Neuadd Newydd ar ei newydd wedd.
· Codi Cyflog/costau Clerc i gyd-fynd â mwy o waith.  Yn barod yn gwneud ymgais i gyfieithu’r Cofnodion,  Codi £500.  I ddechrau o fis Ebrill 2017
· Arian yn y Banc diwedd Ionawr ydoedd £13240.31
· Hefyd falle yn dibynnu ar ganlyniad yr Etholiad pwy fydd yn gallu helpu efo’r cyfrifon.  Dywedodd Iolyn Jones y byddai wrth law i wneud unrhyw waith.
· Wefan – hefyd neilltuo £100 i dalu am waith gwefan i Goronwy Davies.  Treuliau am ei waith, ond dim yn agos yn ddigon am oriau o waith yn fisol.
· Hefyd gorfod praeseptu am Gost Etholiad Mai yn bosib £1200 ar gyfer hynny.
Dyma oedd dyfarniad y Pwyllgor o’r 20.1.17



MATERION YN CODI O’R COFNODION

Y Fynwent – bod y goeden bellach wedi cael ei symud oddi ar y bedd.
Nododd Y Clerc bod angen clirio ffordd y fynedfa o’r Maes Parcio Vic – drain a mieri.  Cytunodd Annwen Hughes wneud y gwaith gyda Morfudd y Clerc ryw ddiwrnod braf.
Pethau eraill yn codi parthed y fynwent - bin brown, angen mwy o arwyddion yn hysbysu defnyddwyr i waredu planhigion marw yn y safle compost yn y fynwent newydd.  Bydd Warden yr Eglwys hefyd yn hysbysu pawb o’r trefniant yma.  Ni fydd Cyngor Gwynedd yn gwaredu’r bin brown.  (Cyngor Cymuned wedi gwrthod talu). Angen ei symud at y safle compostio.  A mwy o arwyddion.

Materion Cyngor Gwynedd
Bod Annwen Hughes wedi bod o flaen y Cabinet Cyngor Gwynedd parthed y ffordd fynediad, a hefyd wedi body n amlwg iawn yn ateb unrhyw lythyrau sydd wedi eu traethu yn y Cambrian News.  

[bookmark: _GoBack]Sedd/mainc er cof - cais gan deulu'r diweddar Mr Burrow i gael lleoli mainc ger Pont Glanffrwd.  Y cais wedi dod i law drwy Barry Davies (Economaidd a Chymunedol Cyngor Gwynedd - holi pwy sydd berchen y tir ac ati.)
Pasiwyd i anfon yn ôl ato i ddweud mai tebygolrwydd yw mai tir neb yw hwn, ond hefyd awgrymu gellir fod yn perthyn i Glanffrwd neu i’r Victoria.  Nodi bod mainc wedi ei lleoli yma yn y gorffennol, ond oherwydd ei chyflwr, a diffyg arian bu’n rhaid ei thynnu o’r safle.  Nodi hefyd y byddai gan y Cyngor ddim gwrthwynebiad mewn egwyddor i gael mainc yno, ond ni fydd y Cyngor yn gallu bod yn gyfrifol amdani yn y dyfodol.  Hefyd byddai angen mainc eithaf soled a chryf, gan fod nifer fawr yn mynd i’r llecyn ac yn eistedd ar wal yr afon.
Materion Eraill a godwyd
Safle Maes Artro – rhai cabannau a phreswylwyr ynddynt yn barhaol?  
Nododd AH ei bod wedi dwyn y mater yma i sylw Parc cenedlaethol eto, a bod Aled Lloyd Pennaeth rheolaeth a Chydymffurfiaeth Parc Cenedlaethol Eryri yn nodi yn glir mai unedau gwyliau yn unig yw’r rhain.  A bydd yr adran yn ymchwilio i’r mater.
Nodwyd gan AH mai hyn yw’r disgrifiad cynllunio – Cais yn 2006 i odi 16 caban pren (15 gwyliau ac 1 i’r Perchennog).
Swyddfa Bost  - dim ond 4 ymateb a gafwyd yn ystod cyfnod ymgynghoriad.  Nododd AH a Morfudd Lloyd eu bod hwy wedi ymateb.  Felly erys 2 o’r cyhoedd yn unig.  Bydd y gwasanaeth yn cael ei redeg o’r Victoria.  Ddim yn hysbys pryd eto.  Ond pnawn Mercher rhwng 1.00 - 3.00 pm
Holwyd a fyddai’n bosib cael gwybod  pryd fydd y gwasanaeth yn cychwyn?

E. byst a gohebiaeth Eraill a ddaeth i law yn ystod y mis diwethaf

· E.bost oddi wrth Ann Picton MBE – angen cefnogaeth i wrthwynebu gwelliannau M4 yn Ne Cymru.
· E.bost oddi wrth Un Llais Cymru – Arolwg rhanddeiliaid is adran môr a physgodfeydd Llywodraeth Cymru.
· E.bost – Datganiad i’r Wasg bod angen i Gynghorau Cymunedol wella rheolaeth Ariannol a Llywodraethu.
· E.bost – Tracy Gilmartin Ward – newyddion Swyddfa Archwilio Cymru – cylchlythyr.
· E bost – Tracy Gilmartin Ward – Diwygio Llywodraethu Ysgolion.
· Cynhadledd Rheilffordd Arfordir y Cambrian pwyllgor 3.3.17, Canolfan ger Harbwr, Porthmadog. Unrhyw ymatebion neu gwestiynau drwy law Glenda O’Brien Cyngor Gwynedd.
· Pwyllgor Un Llais Cymru – Ardal Meirionnydd 23.2.17 yn y Llyfrgell Rydd Dolgellau.
· Aran Cymru – Yn awyddus i grwpiau a Chynghorau i drefnu taith gerdded noddedig er bydd Aran Cymru 23.4.17
· Hamdden Ardudwy Leisure – Yn cynnal diwrnod hwyl i’r holl deulu 18.3.17 o 10.00 y bore tan 3.00 o’r gloch y pnawn.  Gyda nofio am ddim a defnydd o’r wal ddringo.  Gostyngiadau hefyd yn y caffe.  I’r trethdalwyr Ardudwy ddod â’u dogfennau perthnasol er mwyn cael tocyn aelodaeth am ddim i gychwyn 1.4.17 (oherwydd cytundebau gyda’r Cynghorau Plwyf drwy braeseptu mwy o arian).
· Ymchwiliad Trefn Cynllunio Gwynedd – Holiadur i’w gwblhau erbyn diwedd Chwefror.
· Drafft – Holiadur Hamdden Ardudwy – hwn i fod i gael ei drafod medd Ed Richards mewn cyfarfod wythnos nesaf.  Diolchwyd iddo am gynrychioli’r Cyngor ar y pwyllgor.
· Digwyddiad Rhanddeiliaid BIPBC i bobl hŷn a dros 50 oed.  Bwrdd Iechyd wedi dechrau datblygu Fframwaith Cyflenwi – i wella Iechyd, gofal iechyd, a lles pobl dros 50 oed fel rhan o strategaeth Byw’n Iach. Digwyddiad yn Wrecsam, Bae Colwyn a Chaernarfon.  Gwesty’r Celt 1.30 pm – 4.30 pm 14.3.17
· Ymgynghoriad ar Bapur Gwyn – Diwygio Llywodraeth Leol.  Diwrnod cau am ymatebion yw 11.4.17
Ffordd Newydd – Mynediad a’r llythyrau a anfonwyd am gefnogaeth i Gynghorau Lleol eraill:-
Wedi derbyn un ymateb oddi wrth Gyngor Cymuned Penrhyndeudraeth – maent yn gefnogol i’r ffordd osgoi Llanbedr, ond nid ydynt yn gefnogol i waith gyda’r awyrennau di beilot – y drones ar y safle.
Parc Cenedlaethol Eryri –
Cais Cynllunio – i ddiddymu cytundeb adran 106 oddi ar 2 Tan y Coed, Llanbedr.
Pasiwyd i anfon yn ôl – sylwadau – Dim sylwadau i’w gwneud.
Ymateb Parc Cenedlaethol Eryri - cais i ddiddymu amod 5 Gweynydd, Pentre Gwynfryn. Maent wedi diddymu'r amod yma.  (ar wneud prawf gwaith cerrig ).
Cyfieithu ar y Pryd ac Etholiad Posib
Bydd yn bwysig os cawn etholiad ac aelod di-gymraeg yn ymuno ar y Cyngor y bydd yn rhaid i’r aelod hwnnw neu honno adael i’r Clerc wybod mewn digon o bryd os yw yn mynychu'r Cyngor ai peidio, er mwyn trefnu Cyfieithydd ar y pryd.  Nid yw’r gwasanaeth yma yn dod yn rhad .
Mae’n ymddangos bod y papurau etholiad i fod yng Nghaernarfon erbyn 4 Ebrill.  Cawn fwy o wybodaeth y mis nesaf.
Taliadau Mis Ebrill
Pasiwyd bydd Cyngor Llanbedr yn gallu anfon cyfraniad ym mis Ebrill tuag at Hamdden Ardudwy,  Harlech.
Hefyd falle bydd yn rhaid cefnogi’r Neuadd hefyd yn gynnar ym mis Ebrill.
HAMDDEN Ardudwy, HARLECH
Pryder bod eu harwyddion yn dal yn uniaith Saesneg. Ond eu  bod yn ceisio gwella ar hyn, Maent hwythau hefyd yn ceisio cael grant er mwyn lleoli diffibriliwr ar y safle.  Bod Ed Richards wedi cynnig rhoi gwersi ar ddefnyddio’r offer.
Unrhyw Fater arall
· Pryder am gyflwr Siop Avon Stores – blêr yng nghanol y pentref.  Hefyd bod tai cyfagos yn gadael eu biniau sbwriel yn barhaus ar y safle,  Angen hysbysu Parc Cenedlaethol a Chyngor Gwynedd adran amgylcheddol , oherwydd bod llygod mawr wedi eu gweld yno.

· Warden yr Eglwys yn holi am y gefeillio gyda Huchenfeld, a bod yn gyfle i ail godi’r mater.

Pasiwyd bod plant yr Ysgol Gynradd yn rhy ifanc i werthfawrogi’r cynllun.  Mwy addas ar gyfer oedolion.  Rhywbeth i gadw mewn cof.  Roedd Cyngor Cymuned wedi gobeithio y byddai rhyw gyswllt wedi ei wneud gyda’r ATC, ond nid oeddynt hwy â diddordeb.

Terfynwyd y cyfarfod.


